
ՀԱՅԱՍՏՆԱԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ 
ՕԳՈՍՏՈՍԻ 1-Ի ԹԻՎ 1004-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ «ԱՎԵԼԻԱՑ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՊԱՐՏՔԸ ՆԵՐԵԼՈՒ ՄԱՍԻՆ
 

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը ո ր ո շ ու մ է.
1. Հայաստնաի Հանրապետության կառավարության 2019 թվականի օգոստոսի 1-ի «Պետական գույքն օտարելու մասին» N1004-Ա որոշման 3-րդ կետի 1)-ին և 2)-րդ ենթակետերում «2020» և «2021» թվերը փոխարինել «2022» թվով։
2․ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո մեկամսյա ժամկետում «Ավելիաց» սահմանափակ պատասխանատվությամբ ընկերության (այսուհետ՝ Ընկերություն) հետ կնքված 30.09.2019 թվականին պետական գույքի օտարման և գրավի թիվ 873-Օ պայմանագրում իրականացնել սույն որոշման 1-ին կետից բխող համաձայնագիր՝ դրանում սահմանելով, որ Ընկերությունն իր միջոցների հաշվին կվճարի սույն համաձայնագրի նոտարական վավերացման հետ կապված ծախսերը։
3․ Ընկերությանը ներել սույն որոշման 2-րդ կետում նշված պայմանագրի 7-րդ գլխի 7.2. կետի ա/ ենթակետով ստանձնած ներդրումների չկատարման արդյունքում հաշվարկված 48 852 000 դրամ տույժերի գծով տուգանքը՝ պարտքը ներելու միջոցով։ 
 
 

ՀԻՄՆԱՎՈՐՈՒՄ
[bookmark: _GoBack]«ՀԱՅԱՍՏՆԱԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԿԱԱՆԻ ՕԳՈՍՏՈՍԻ 1-Ի ԹԻՎ 1004-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ «ԱՎԵԼԻԱՑ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՊԱՐՏՔԸ ՆԵՐԵԼՈՒ ՄԱՍԻՆ»
ՀՀ կառավարության որոշման նախագծի 
 
ՀՀ կառավարության 01.08.2019 թվականի թիվ 1004-Ա որոշման համաձայն թույլատրվել է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) Հայաստանի Հանրապետության աշխատանքի և սոցիալական հարցերի նախարարությանն ամրացված, պետական սեփականություն հանդիսացող՝ Երևան քաղաքի Շրջանցիկ թունել փողոց 52/1 հասցեում գտնվող 871.9 քառ. մետր մակերեսով անշարժ գույքը (այսուհետ՝ գույք), ինչպես նաև դրա զբաղեցրած, օգտագործման ու սպասարկման համար հատկացված 0.2157 հեկտար մակերեսով հողամասը ուղղակի վաճառքի ձևով օտարել «Ավելիաց» սահմանափակ պատասխանատվությամբ ընկերությանը (այսուհետ՝ Ընկերություն)։ 
Նույն որոշման համաձայն սահմանվել է, որ ընկերությունը պարտավորվում է մինչև 2020 թվականի ավարտն իր կողմից ներկայացված ներդրումային ծրագրին համապատասխան իրականացնել 259 760 000 դրամի ներդրում (հնարավոր շեղման հավանականությունը մինչև 15%), ինչպես նաև մինչև 2021 թվականի ավարտն ստեղծել 45 սեզոնային նոր աշխատատեղ (տարեկան առնվազն 5 ամիս)՝ միջինը 125 000 դրամ ամսական աշխատավարձով։ 
Վերը նշվածի հիմքով Կոմիտեի և Ընկերություն միջև 30.09.2019 թվականին կնքվել է Պետական գույքի օտարման և գրավի թիվ 873-Օ պայմանագիրը (այսուհետ՝ Պայմանագիր) որում ամրագրվել է Ընկերության կողմից ստանձնած պարտավորությունների մասին համապատասխան կետեր։ 
Ընկերության կողմից ստանձնած պարտավորությունները սահմանված ժամկետում չկատարելու արդյունքում, հիմք ընդունելով Պայմանագրի 7-րդ գլխի 7.2. կետի ա/ ենթակետի պահանջները՝ Կոմիտեն Ընկերության նկատմամբ հաշվարկել է 48 852 000 ՀՀ դրամի չափով տուգանք, ինչի արդյունքում Ընկերությունը համապատասխան գրությամբ դիմել է Կոմիտեին՝ տեղեկացնելով, որ Պայմանագրով նախատեսված պարտավորությունները չկատարելը պայմանավորված է եղել Հայաստանի Հանրապետությունում արտակարգ դրություն հայտարարելու հանգամանքով, ի հավաստումն որի Ընկերության կողմից ներկայացվել է «Ձորակ» հոգեկան առողջության կենտրոն» ՊՈԱԿ-ի (այսուհետ՝ Կազմակերպություն) կողմից տրամադրված տեղեկանք՝ 2020 թվականի մարտ ամսից Կազմակերպությանը հարակից՝ քաղաք Երևան, Արաբկիր վարչական շրջան, Շրջանցիկ թունել, փողոց թիվ 52/1  տարածքում Ընկերության կողմից նախաձեռնված շինության ապամոնտաժման աշխատանքները, COVID 19 համավարակով պայմանավորված, Կազմակերպության տնօրինության որոշմամբ ժամանակավորապես արգելելու վերաբերյալ: 
Ներկայացվել է նաև կապալառու «Արմամաստ» ՍՊԸ ընկերության տեղեկանքը՝ 13.02.2020 թվականին կնքված թիվ 02/2020 կապալի պայմանագրով նախատեսված պարտավորությունները համավարակով պայմանավորված անորոշ ժամկետով հետաձգելու վերաբերյալ: 
Ընկերությունը գրություններով տեղեկացրել է նաև, որ նոր արտադրական հզորությունների համար նախատեսված 900 քառ. մետր մակերեսով մասնաշենքի (մոդուլի) ձեռքբերման նպատակով՝ արտակարգ դրության պայմաններում շարունակել է բանակցությունները պարսկական ընկերություններից մեկի հետ, ով նույնպես համավարակով պայմանավորված իր 15.04.2020 թվականի գրությամբ տեղեկացրել է մոդուլի Հայաստանի Հանրապետություն ներմուծելու անհնարինության մասին (մեջբերում գրությունից՝ «Այդ ժամանակահատվածում գրեթե չորս ամիս փակ մնաց Հայաստան-Պարսկաստան սահմանը, որը խոչընդոտեց մոդուլի ներմուծումը Հայաստան»):
Կոմիտեն ուսումնասիրել է նաև ՀՀ արդարադատության նախարարության, ՀՀ ֆինանսների նախարարության, ինչպես նաև ՀՀ էկոնոմիկայի նախարարության դիրքորոշումները, համաձայն որոնց հանգել է այն եզրակացության, որ իրատեսական է ՀՀ էկոնոմիկայի նախարարության կարծիքն այն մասին, որ ՀՀ կառավարության տնտեսական քաղաքականությունը միտված է տնտեսվարող սուբյեկտների գործունեության վրա ներդրումային ծրագրի իրականացմանը խոչընդոտող հանգամանքներով պայմանավորված հետևանքների մեղմմանը՝ ներդրումային ծրագրի ժամկետի երկարաձգմանը, ինչը կնպաստի գործարար ներդրումային ծրագրի բարեհաջող իրականացմանը, հիմք ընդունելով նաև ՀՀ ֆինանսների նախարարության գրությունը՝ համաձայն որի վերջինս Ընկերության նկատմամբ հաշվարկված տուգանքը չկիրառելու և ներդրումային ծրագրով սահմանված ժամկետը մինչև 2022 թվականի ավարտը երկարաձգելու վերաբերյալ Ընկերության ներկայացված փաստաթղթերի ուսումնասիրությամբ հայտնել է, որ ներկայացված պահանջի վերաբերյալ իր իրավասությունների շրջանակում սկզբունքային առարկություններ չունի՝ Կոմիտեի կողմից սույն նախագծով առաջարկվում է ներել քաղաք Երևան, Արաբկիր վարչական շրջան, Շրջանցիկ թունել, փողոց թիվ 52/1 հասցեում գտնվող գույքի օտարման արդյունքում Ընկերության կողմից ստանձնած պարտավորությունների չկատարման արդյունքում Կոմիտեի կողմից հաշվարկված տուգանքը և երկարաձգել նշված ներդրումների կատարման վերջնաժամկետները։
«Հայաստանի Հանրապետության կառավարության 2019 թվականի օգոստոսի 1-ի թիվ 1004-Ա որոշման մեջ փոփոխություններ կատարելու և «ԱՎԵԼԻԱՑ» սահմանափակ պատասխանատվությամբ ընկերության պարտքը ներելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների էական ավելացում կամ ծախսերի նվազեցում չի առաջացնի:






ԱՄՓՈՓԱԹԵՐԹ  
«ՀԱՅԱՍՏՆԱԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 1-Ի ԹԻՎ 1004-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ «ԱՎԵԼԻԱՑ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՊԱՐՏՔԸ ՆԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ տարածքային կառավարման և ենթակառուցվածքների նախարարություն
	26.05.21թ.

	
	N ՍՊ/21.1/13187-2021

	Սահմանված կարգով ընթացք տալ։
	 

	     2. ՀՀ ֆինանսների նախարարություն
	04.06.21թ.

	
	N 01/11-1/8418-2021

	Դիտողություններ և առաջարկություններ չունի։
	

	     3. Կադաստրի կոմիտե
	24.05.21թ.

	
	N ՍԹ/4390-2021

	Դիտողություններ և առաջարկություններ չունի։
	

	     4. «ԱՎԵԼԻԱՑ» ՍՊԸ

	08.06.2021թ.

	
	N 36

	Դիտողություններ և առաջարկություններ չունի։
	




